
তথ্যবিবরণী                                                   
                                             নম্বর : ২৭৮০
মহামারি ও অর্থনৈতিক সংকট কাটিয়ে পৃথিবী দ্রুত পুরানো রূপে ফিরবে, আশা তথ্যমন্ত্রীর

চট্টগ্রাম, ২৬ আষাঢ় (১০ জুলাই) :   


করোনা মহামারি ও অর্থনৈতিক সংকট কাটিয়ে পৃথিবী দ্রুত আবারও পুরানো রূপে ফিরবে বলে আশা প্রকাশ করেছেন তথ্য ও সম্প্রচার মন্ত্রী এবং আওয়ামী লীগের যুগ্ম সাধারণ সম্পাদক ড. হাছান মাহমুদ। এসময় দোষারোপ ও মিথ্যাচারের রাজনীতির পরিবর্তে সম্প্রীতির রাজনীতি প্রতিষ্ঠিত হবে বলেও আশাবাদ ব্যক্ত করেন তিনি।


আজ নিজ নির্বাচনি এলাকা চট্টগ্রামের রাঙ্গুনিয়া উপজেলার সুখবিলাস গ্রামের ঈদগাহে ইদুল আজহার নামাজ আদায় শেষে সাংবাদিকদের সাথে এসব কথা বলেন মন্ত্রী।


ড. হাছান মাহমুদ বলেন, আজকে পৃথিবীতে মহামারি চলছে, বিভিন্ন দেশে আবারও করোনা বৃদ্ধি পাচ্ছে। ইউক্রেন যুদ্ধের কারণে পৃথিবীতে অর্থনৈতিক সংকটও তৈরি হয়েছে। এসময় পবিত্র ইদুল আজহা উপলক্ষ্যে মানুষে মানুষে সম্প্রীতি এবং আমাদের দেশে সম্প্রীতির রাজনীতি স্থাপিত হবে।


পৃথিবী যেন এই মহামারি এবং অর্থনৈতিক সংকট থেকে মুক্তি পায়, দলমত নির্বিশেষে সবার মধ্যে যেন সংকট মোকাবিলা করার মানসিকতা তৈরি হয় ও দেশকে আমরা উন্নতির দিকে নিয়ে যেতে পারি -মহান স্রষ্টার কাছে আজকের এই দিনে এটাই প্রার্থনা, বলেন তথ্যমন্ত্রী।


আওয়ামী লীগের যুগ্ম সাধারণ সম্পাদক হাছান মাহমুদ বলেন, ‘বৈশ্বিক সংকটের মধ্যেও প্রধানমন্ত্রী বঙ্গবন্ধুকন্যা জননেত্রী শেখ হাসিনা দেশকে এগিয়ে নিয়ে যাচ্ছেন, দেশের মানুষকে ভালো রেখেছেন, ভালো রাখার প্রাণান্তকর প্রচেষ্টা চালিয়ে যাচ্ছেন। সমস্ত সংকট মোকাবিলা করে ভবিষ্যতেও তাঁর হাত ধরে যেন দেশ এগিয়ে যায়, মহান স্রষ্টার কাছে সেই প্রার্থনা জানাই।’

ইদের নামাজের পর গ্রামের বাড়িতে আত্মীয় স্বজনসহ দলীয় নেতাকর্মী ও সর্বস্তরের জনসাধারণের সঙ্গে ইদের শুভেচ্ছা বিনিময় করেন মন্ত্রী।

#

আকরাম/অনসূয়া/পরীক্ষিৎ/সঞ্জীব/লাভলী/২০২২/১৬৫০ ঘণ্টা
তথ্যবিবরণী                                                   
                                             নম্বর : ২৭৮২
কোভিড-১৯ সংক্রান্ত সর্বশেষ প্রতিবেদন
ঢাকা, ২৬ আষাঢ় (১০ জুলাই) :   

স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা ইনস্টিটিউট (আইইডিসিআর)-এর তথ্যানুযায়ী গতকাল শনিবার সকাল ৮টা থেকে রবিবার সকাল ৮টা পর্যন্ত ২৪ ঘণ্টায় দেশে ৮১৪ জনের শরীরে করোনা সংক্রমণ পাওয়া গেছে। নমুনা পরীক্ষার বিপরীতে রোগী শনাক্তের হার ১৭ দশমিক ৪৭ শতাংশ। এ সময় ৪ হাজার ৬৫৯ জনের নমুনা পরীক্ষা করা হয়েছে।                

গত ২৪ ঘণ্টায় কোভিড-১৯ এ আক্রান্ত হয়ে ২ জনের মৃত্যু হয়েছে। এ পর্যন্ত ২৯ হাজার ২০০ জন করোনায় মৃত্যুবরণ করেছেন। করোনাভাইরাস আক্রান্তদের মধ্যে এখন পর্যন্ত সুস্থ হয়েছেন ১৯ লাখ ১৩ হাজার ২১৩ জন।  

#

সুস্মিতা/অনসূয়া/পরীক্ষিৎ/সঞ্জীব/চন্দন/২০২২/১৮০০ ঘণ্টা
তথ্যবিবরণী                                                                                                        নম্বর :  ২৭৮১  
চট্টগ্রামে যথাযথ মর্যাদা ও ভাবগাম্ভীর্যের মধ্যদিয়ে ইদুল-আজহা উদ্‌যাপিত
চট্টগ্রাম, ২৬ আষাঢ় (১০ জুলাই) :     
আজ পবিত্র ঈদুল-আজহা। সারা দেশের ন্যায় চট্টগ্রামে যথাযথ মর্যাদা ও ভাবগাম্ভীর্যের মধ্যদিয়ে ধর্মীয় উৎসব ইদুল-আজহা পালিত হয়। 
পবিত্র ইদুল-আজহার দিন শুরু হয় নামাজ আদায়ের মধ্য দিয়ে। নগরীর জমিয়াতুল ফালাহ ঈদগাহ ময়দানে ৭.৪৫ টায় এবং ৮.৪৫ টায় ১ম ও ২য় জামাত অনুষ্ঠিত হয়। ইদুল-আজহার আনন্দ আয়োজনে সারাদেশ যেন ভ্রাতৃত্বের বন্ধনে একাকার। ঈদের আয়োজনে আত্মশুদ্ধির লক্ষ্যে পশু কোরবানির মাধ্যমে প্রতিটি মুহূর্ত উৎসাহ উদ্দীপনায় ও আনন্দ উচ্ছাসে ব্যস্ত সময় পার করেছে নগরবাসী। 
ঈদের প্রথম জামাতে শিক্ষা উপমন্ত্রী মহিবুল হাসান চৌধুরী জমিয়াতুল ফালাহ জামে মসজিদে সকলের সাথে নামাজ আদায় করেন।  এসময় তিনি নগরবাসীকে ঈদের শুভেচ্ছা জানান এবং মহান আল্লাহর কাছে প্রার্থনা করেন যেন বিশ্ববাসীকে রাশিয়া ইউক্রেন যুদ্ধ, দেশে চলমান বন্যা পরিস্থিতি, বিশ্বব্যাপী দ্রব্যমূল্যের ঊর্ধ্বগতিসহ সকল সংকট  থেকে উত্তরণের তৌফিক দান করেন। সাথে সাথে তিনি বর্জ্য ব্যবস্থাপনার কাজটি সঠিকভাবে করার জন্য সংশ্লিষ্ট সকলকে অনুরোধ জানান।
সাবেক মেয়র ও নগর আওয়ামী লীগের সাধারণ সম্পাদক আ. জ. ম. নাছির উদ্দীন নগরবাসীকে ঈদের শুভেচ্ছা বিনিময় শেষে বর্জ্য ব্যবস্থাপনার কাজ সকলকে সঠিক সময়ের মধ্যে শেষ করতে অনুরোধ জানিয়েছেন।
মুসল্লিরা যেন নির্বিঘ্নে নামাজ আদায় করতে পারে এবং জনমনে কোন প্রকার অস্থিরতা সৃষ্টি না হয় সে লক্ষ্যে ঈদগাহ ময়দানের প্রতিটি গেইটে আইন শৃঙ্খলা রক্ষাকারী বাহিনী প্রতিনিয়ত নজরদারি অব্যাহত রেখেছে।
চট্টগ্রাম বিভাগীয় কমিশনার মো: আশরাফ উদ্দিন সহ সকল শ্রেণি পেশার মুসল্লিরা ইদুল-আজহার জামাতে শরীক হয়ে নামাজ আদায় করেন এবং মোনাজাতে দেশ ও জাতির মঙ্গল কামনা করেন।
#

